
Allsherjar- og menntamálanefnd Alþingis hefur sent héraðssaksóknara til umsagnar frumvarp 
til almennra hegningarlaga (bann við hefndarklámi), 11. mál.

Héraðssaksóknari telur að með frumvarpinu séu lagðar til þarfar breytingar á almennum 
hegningarlögum. Sú háttsemi sem ætlað er að taka á með umræddum breytingum er alvarleg 
og útbreidd. Héraðssaksóknari vill koma því á framfæri að hugtakið „hefndarklám“ er ekki alls 
kostar heppilegt þar sem háttsemin er eklci alltaf í hefndarskyni auk þess sem skýrskotun til 
lcláms getur verið meiðandi. Hins vegar virðist þetta hugtak hafa fest sig í sessi í almennri 
málnotkun og hefur reynst erfitt að finna annað hugtak í þess stað þótt „hrelliklám“ hafi 
stundum verið nefnt.

Að mati héraðssaksólcnara er mikilvægt að skilgreina þá háttsemi að birta kynferðislegt 
myndefni án samþykkis þess sem í hlut á, sem brot gegn friðhelgi og sem kynferðisbrot. 
Akæruvaldið hefur hingað til litið svo á og ákært í málum sem þessum fyrir annars vegar brot 
gegn blygðunarsemi, sbr. 209. gr. almennra hegningarlaga og svo sem ærumeiðingar gegn 
nákomnum, sbr. 233. gr. b laganna, ef um slík tengls er að ræða. Vandinn hefur einmitt verið 
sá að samkvæmt núgildandi lögum getur ákæruvaldið ekki höfðað salcamál nema vegna 
kynferðisbrots ef sá sem fyrir myndbirtingu verður er elcki nákominn geranda í skilningi 233. 
gr. b. Með frumvarpinu er lagt til að telcið verði upp í XXV. kafla laganna ákvæði sem telcur á 
háttseminni en ekki eru lagðar til neinar breytingar á 242. gr. en í því ákvæði eru ákærureglur 
vegna brota gegn ákvæðum kaílans. Héraðssaksóknari telur mikilvægt að brot gegn nýju 
álcvæði 229. gr. a, verði það frumvarpið samþykkt, sæti opinbeni ákæru. Þá telur 
héraðssaksólcnari jafnframt að tilefni geti verið til að þess að hækka refsimörk vegna brota gegn 
210. gr. b og 229. gr. a þannig að brotin gegn ákvæðunum varði allt að 2 ára fangelsi.

Loks telur héraðssaksóknari að taka þurfi ákvörðun um hvort ákæruvaldið vegna brota á hinum 
nýju ákvæðum verði hjá lögreglustjórum eða hjá héraðssaksóknara.

